ՀԻՄՆԱՎՈՐՈՒՄ

«Գույք հետ վերցնելու և նվիրաբերելու մասին» Կառավարության որոշման նախագծի ընդունման

1. Իրավական ակտի ընդունման անհրաժեշտությունը
Հայաստանի Հանրապետության Գեղարքունիքի մարզի Վերին Գետաշեն համայնքին գույք նվիրաբերելու մասին ՀՀ կառավարության նախաձեռնությունը պայմանավորված է այն հանգամանքով, որ Համայնքի ղեկավարը 26.08.2021թ. N 669 գրությամբ ներկայացված խնդրանքով դիմել է ՀՀ վաչապետին ՝ Համայնքի՝ 44-օրյա ռազմական գործողությունների զոհերի հիշատակին կառուցվող զբոսայգու տարածքում տեղադրելու նպատակով տրամադրելու չօգտագործվող ռազմական խոտանված տեխնիկա՝ ի հիշատակ 44-օրյա ռազմական գործողությունների ժամանակ զոհված Վերին գետաշենցիների: 
2. Ընթացիկ իրավիճակը և խնդիրները
ՀՀ Գեղարքունիքի մարզի Վերին Գետաշեն համայնքում ներկայումս տեղի են ունենում շինարարական աշխատանքներ՝ 44-օրյա ռազմական գործողություններին մասնակցած և զոհված համայնքի բնակիչների հիշատակին նվիրված զբոսայգու և փառքի անկյան կառուցման նպատակով, որի շրջանակներում անհրաժեշտություն է առաջացել ի հիշատակ ռազմական գործողությունների ժամանակ զոհված բնակիչների տեղադրելու ՀՀ զինված ուժերի կողմից չօգտագործվող ռազմական որևէ զրահատեխնիկա: 
3. Կարգավորման նպատակը և բնույթը
Որոշման նախագծով նախատեսվում է Գեղարքունիքի մարզի Վերին Գետաշեն համայնքին նվիրաբերել ՀՀ ԶՈՒ-ում չշահագործվող ԲՌԴՄ-2ՌԽ զրահատեխնիկա` Համայնքի 44-օրյա ռազմական գործողություններին մասնակցած զոհերի հիշատակին նվիրված զբոսայգու տարածքում տեղադրելու նպատակով:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2021 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
      5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
	Որոշման նախագիծը կապված չէ ռազմավարական կամ ոլորտային այլ փաստաթղթերի հետ:

